
 CONCELLO DE VIGO
Secretaría de Goberno Local

Dª.  PATRICIA RODRÍGUEZ CALVIÑO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

C E R T I F I C O: Que a Xunta de Goberno Local, na  sesión ORDINARIA do  30 de
AGOSTO de 2024, adoptou o seguinte acordo:

3.- ADXUDICACIÓN  DA  CONTRATACIÓN  DO  SERVIZO  DE  XESTIÓN,
ORGANIZACIÓN  E  DESENVOLVEMENTO  DO  PROGRAMA  MUNICIPAL  DE
"EDUCACIÓN BÁSICA DE PERSOAS ADULTAS”. EXPTE. 97471/332.
Visto o informe de fiscalización do 21/08/2024, sométese a aprobación a proposta da
Mesa de contratación de data 14/08/2024, que di o seguinte:

11.- Propostas de adxudicación

a)  Procedemento  aberto  para  a  contratación  do  servizo  de  xestión,  organización  e
desenvolvemento  do  Programa  municipal  de  "Educación  básica  de  persoas  adultas"
(97471-332)

LEXISLACIÓN APLICABLE

• Lei  9/2017,  do  8  de  novembro,  de  contratos  do  Sector  Público,  pola  que  se
traspoñen ao ordenamento xurídico español as Directivas do Parlamento Europeo e
do Consello 2014/23/UE e 2014/24/UE, do 26 de febreiro de 2014

• Real decreto 817/2009, de 8 de maio, polo que se desenvolve parcialmente a Lei
30/2007, de 30 de outubro, de contratos do sector público (RLCSP)

• Real decreto 1098/2001, de 12 de outubro, polo que se aproba o regulamento
xeral da Lei de contratos das Administracións Públicas (RLCAP), no que non se
opoña ao Real decreto lexislativo 3/2011

• Prego de cláusulas administrativas particulares que rexe o  procedemento  aberto
para  a  contratación  do  servizo  de  xestión,  organización  e  desenvolvemento  do
Programa municipal de "Educación básica de persoas adultas" (97471-332)

ANTECEDENTES

Primeiro.- Con data do 21 de xuño de 2024 a Xunta de Goberno local, acordou:

“1º.- Aprobar a contratación a través de procedemento aberto e tramitación ordinaria
dos servizos para a xestión, organización e desenvolvemento do programa municipal de
educación básica de persoas adultas.

2º.- Aprobar o Prego de prescricións técnicas de 22/04/2024 redactado polo Servizo de
Educación e o Prego de cláusulas administrativas particulares por procedemento aberto

de data 30/05/2024 redactado polo Servizo de Contratación, que se inclúen no presente
expediente  para  a  contratación  dos  servizos  para  a  xestión,  organización  e
desenvolvemento do programa municipal de  educación básica de persoas adultas por
procedemento aberto.

3º.- O importe máximo do contrato plurianual é de 160.000,00 euros, exento de IVE,
para a contratación dos servizos para a xestión, organización e desenvolvemento do
programa  municipal  educación  básica  de  persoas  adultas, con  cargo  á  aplicación
orzamentaria  3260.227.9916  “Programa  educación  básica  persoas  adultas”,  e
subordínase a autorización  do gasto á existencia de crédito que para cada exercicio
autoricen os respectivos orzamentos,  asumindo o compromiso da súa inclusión nos
exercicios futuros, conforme ao artigo 174 do TRLFL , do xeito seguinte:

- 15.000,00 euros correspondentes ao ano 2024;

- 40.000,00 euros correspondentes ao ano 2025;

- 40.000,00 euros correspondentes ao ano 2026;

- 40.000,00 euros correspondentes ao ano 2027;

- e 25.000,00 euros correspondentes ao ano 2028.

4º.-  Acordar a apertura do procedemento de contratación conforme ao previsto na
lexislación vixente.”

Segundo.-  A  concelleira  da  Área  de  Goberno  de  Seguridade,  Contratación,  Festas  e
Xestión Municipal, por delegación da Xunta de Goberno local (acordo do 22 de xuño de
2023), o 24 de xullo de 2024 adoptou a seguinte resolución:

“Primeiro.- Clasificar, de acordo cos criterios de adxudicación sinalados no prego, as
proposicións admitidas neste procedemento aberto para a contratación do servizo de
xestión, organización e desenvolvemento do Programa municipal de "Educación básica
de persoas adultas" (97471-332) na seguinte orde descendente:

Licitador Puntuación total

1 ASOCIACIÓN DE MULLERES PROGRESISTAS 98.00

Segundo.-  Requirir  ao  licitador  clasificado  en  primeiro  lugar,  ASOCIACIÓN  DE
MULLERES  PROGRESISTAS,  para  que  presente,  no  prazo  de  dez  días  hábiles,  a
seguinte documentación (artigo 150.2 LCSP):

1. A  documentación  esixida  nas  cláusulas  9  e  18  do  prego  de  cláusulas
administrativas particulares (PCAP).

2. Resgardo da garantía definitiva esixible de acordo co disposto na cláusula 20 do
prego de cláusulas administrativas particulares.

Recordar que tal e como establece a cláusula 9.2 do PCAP, os licitadores que estivesen
inscritos no Rexistro Xeral de Contratistas da Comunidade Autónoma de Galicia ou no
Rexistro Oficial de Licitadores e Empresas Clasificadas do Sector Público, están exentos
de presentar a documentación acreditativa dos datos que obren neles sempre que se
atope vixente.”

 CONCELLO DE VIGO
Secretaría de Goberno Local

Terceiro.- Esta  resolución  foi  notificada  ao  licitador  clasificado  en  primeiro  lugar,
ASOCIACIÓN DE MULLERES PROGRESISTAS, o día 24 de xullo de 2024, que presenta a
documentación requirida o 5 de agosto de 2024, dentro do prazo concedido. 

Esta documentación consta de:

➢ O  certificado  de  inscrición  do  licitador  no  Rexistro  Xeral  de  Contratistas  da
Comunidade  Autónoma de  Galicia  no  que  figura  a  constitución  da  licitadora,  o
obxecto social e o apoderamento da súa representante, así como,  os certificados
positivos de débedas da AEAT, a TGSS e a ATRIGA.

➢ O  acordo  de  constitución  da  asociación,  a  escritura  de  titularidade  real  e  os
estatutos xunto coa escritura de apoderamento da representante e o seu DNI.

➢ Anexo IV do PCAP, asinado dixitalmente polo seu representante.

➢ Anexo V do PCAP, asinado dixitalmente polo seu representante.

➢ Para a acreditación da solvencia económica e financeira (28.000,00 €),  presentan
as contas do ano 2023 nas que o importe neto da cifra de negocios supera esta
cantidade.

➢ Para a acreditación da solvencia técnica e profesional  (28.000,00 €),  presentan
certificado de boa execución no que o importe correspondente ao ano 2023 supera
esta cantidade.

➢ Solicitude de retención no prezo do importe da garantía definitiva (7.800,00 €).

Ademais desta documentación, figura no expediente, o certificado positivo de débedas do
Concello de Vigo.

Cuarto.- A Mesa de Contratación na presente sesión do 14 de agosto de 2024 comproba a
documentación  presentada  pola  licitadora  e  detallada  pola  secretaria  e,  sendo  esta
correcta,  acorda,  por unanimidade dos/as membros presentes, propoñer ao órgano de
contratación a adxudicación deste procedemento.

FUNDAMENTOS XURÍDICOS

Primeiro.-  A nosa lexislación contractual impón ao órgano de contratación a obriga de
adxudicar  o  contrato  dentro  dos  cinco  días  hábiles  seguintes  á  recepción  da
documentación.  O  acordo  de  adxudicación  deberá  ser  motivado,  notificarase  aos
licitadores e, simultaneamente, publicarase no perfil de contratante no prazo de quince
días (artigo 151.1 LCSP).

Recibida tanto a documentación presentada polo licitador clasificado en primeiro lugar
ASOCIACIÓN  DE  MULLERES  PROGRESISTAS, como  a  solicitada  de  oficio  pola
Administración  municipal  e,  comprobado  que  esta  é  correcta,  procede  adxudicar  este
contrato.

Segundo.- A  competencia  para  formular  a  proposta  de  adxudicación  ao  órgano  de
contratación correspóndelle á Mesa de Contratación. A proposta realizarase a favor do

licitador que teña presentado a mellor oferta, de conformidade coo disposto no artigo 145,
segundo proceda de conformidade co prego de cláusulas administrativas particulares que
rexa a licitación.

A oferta  máis  vantaxosa  para  a  administración  contratante  é  a  formulada  por
ASOCIACIÓN DE MULLERES PROGRESISTAS,  de  acordo  co  informe de  valoración  das
proposicións avaliables mediante xuízo de valor de data 19 de xullo de 2024 e co acordo
da Mesa de Contratación, de data 24 de xullo de 2024, polo que se outorga ao licitador a
máxima puntuación pola súa proposición avaliable a través de fórmula, por ser o único
admitido, de conformidade coa cláusula 15.3 do PCAP.

Terceiro.- A competencia para a resolución deste expediente correspóndelle á Xunta de
Goberno local (apartado 4 da disposición adicional segunda da LCSP), na súa calidade de
órgano de contratación.

En  base  ao  que  antecede,  proponse  á  Xunta  de  Goberno  local  como  órgano  de
contratación, en uso das facultades que lle confire a lexislación vixente, a adopción do
seguinte acordo:

“Adxudicar a ASOCIACIÓN DE MULLERES PROGRESISTAS o procedemento aberto para
a contratación do servizo de xestión, organización e desenvolvemento do Programa
municipal  de  "Educación  básica  de  persoas  adultas"  (97471-332)  coas  seguintes
condicións:

a) O prezo total do contrato é de 156.000,00 euros, IVE exento. 

b) Comprométese á  impartición de unha actividade complementaria  de carácter
mensual dentro do horario lectivo, de conformidade co contemplado no punto
4.1.3 do PPT.

c) Comprométese á impartición de unha actividade extraescolar mensual fóra do
horario lectivo, de conformidade co contemplado no punto no punto 4.1.3 do
PPT.

d) Comprométese  á  impartición  de  un  curso  anual  específico  de  formación  de
persoal,  de  duración  igual  ou  maior  de  10  horas,  de  conformidade  co
contemplado no punto 4.7 do PPT.

Todo iso de acordo cos pregos de prescricións técnicas e de cláusulas administrativas
particulares aprobados por acordo da Xunta de Goberno e a oferta presentada”.

ACORDO
A Xunta de Goberno local aproba a proposta contida no precedente informe.

E para que así  conste e produza os seus efectos,  emito a presente certificación coa
salvedade  do  artigo  206  do  Regulamento  de  organización,  funcionamento  e  réxime

 CONCELLO DE VIGO
Secretaría de Goberno Local

xurídico das entidades locais, de orde do Excmo. Alcalde, en Vigo na data da sinatura
dixital.

SGF/if.

V. e  Pr.

O ALCALDE, 
Abel Caballero Álvarez.

